
ХРОНІКА ВЫЗВАЛЕННЯ НАСЕЛЕНЫХ ПУНКТАЎ ВІЦЕБСКАЙ ВОБЛАСЦІ 

Бычыха, станцыя 

 

 

Тып населенага пункта  станцыя 

Раён вобласці   Гарадоцкі раён 

Год вызвалення   1943 

Месяц вызвалення   снежань 

Чысло месяца   16 

 

16 снежня 1943 года байцы 90-ай гвардзейскай стралковай дывізіі выйшлі да станцыі 

Бычыха, дзе злучыліся з часцямі 11-й гвардзейскай арміі. Войскі 4-ай ударнай арміі з 

узаемадапамогай 11-ай гвардзейскай арміі закончылі ліквідацыю акружанай групоўкі праціўніка, 

прасунуліся да чыгункі Невель – Віцебск і 16 снежня перадавыя часці дзвюх армій сустрэліся ў вёсцы 

Мехавое. Езярышчанская групоўка гітлераўцаў была акружана, а 24-я танкавая брыгада 2-га 

гвардзейскага корпуса з аўтаматчыкамі 47-ай стралковай дывізіі заняла вёску Блохі, перарэзаўшы 

чыгунку і ўзарваўшы чыгуначны мост усходней вёскі Блохі. Часці 11-ай гвардзейскай арміі занялі 

станцыю Бычыха. 

